ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
 
__ ________ 2017 թվականի N _____-Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ 5-Ի N 219-Ն ՈՐՈՇՄԱՆ ՄԵՋ լրացում ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2015 թվականի մարտի 5-ի «Ծխա​​խոտի անվտանգության տեխնիկական կանոնակարգը հաստատելու և Հայաստանի Հան​րա​պե​տության կառավարության 2005 թվականի ապրիլի 28-ի N 540-Ն որոշումն ուժը կորցրած ճանա​չելու մասին» N 219-Ն որոշման 1-ին կետով հաստատված` հավելվածի 17-րդ կետից հետո լրացնել հետևյալ բովանդակությամբ նոր՝ 17.1-ին կետով.

«17.1. Ծխախոտային արտադրատեսակի տուփի վրա պետք է մակնշված լինի դրա առա​վե​լագույն մանրածախ գինը Հայաստանի Հանրապետության կառավարության 2013 թվականի հուլիսի 4-ի 765-Ն որոշ​մամբ սահ​ման​ված կարգին համապատասխան:»:

Հիմնավորում
«Հայաստանի Հանրապետության կառավարության 2015 թվականի մարտի 5-ի N 219-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը). Նախագծի նպա​տակը ծխա​խոտի անվտանգության տեխնիկական կանոնակարգում ծխախոտի արտադրանքի տուփի վրա ծխախոտի արտադրանքի առավելագույն մանրածախ գնի մակնշում կատարելու պահանջի սահ​մանումն է: 
2. Կարգավորման հարաբերությունների ներկա վիճակը և առկա խնդիրները. Ծխա​խոտի արտադրանքի տուփի վրա ծխախոտի արտադրանքի առավելագույն մանրածախ գնի մակնշում կատարելու պահանջ սահմանված է եղել Հայաստանի Հանրապետության կառա​վա​րու​թյան 2005 թվականի ապրիլի 28-ի N 540-Ն որոշմամբ հաստատված՝ ծխախոտի վերա​բեր​յալ տեխնիկական կանոնակարգի 15.1-ին կետով:
Խնդիրը կայանում է նրանում, որ ՀՀ կառավարության Հայաստանի Հանրապետու​թյան կառա​​վարության 2015 թվականի մարտի 5-ի N 219-Ն որոշմամբ ուժը կորցրած է ճանաչ​վել Հայաս​​տանի Հանրապետության կառավարության 2005 թվականի ապրիլի 28-ի N 540-Ն որո​շումը և նոր հաստատված ծխախոտի անվտանգության տեխնիկական կանո​նա​կարգում ծխա​խոտի արտադրանքի տուփի վրա ծխախոտի արտադրանքի առավելագույն մանրածախ գնի մակնշում կատարելու պահանջ չի սահմանվել:
3. Առկա խնդիրների առաջարկվող լուծումները. Նախագծով առաջարկվում է ծխա​խոտի անվտանգության տեխնիկական կանոնակարգում ծխախոտի արտադրանքի տուփի վրա ծխա​խոտի արտադրանքի առավելագույն մանրածախ գնի մակնշում կատարելու պահանջ սահ​մա​նել:
4.  Կարգավորման առարկան. Նախագծի կարգավորման առարկան ծխախոտի արտադ​րանքի տուփի վրա ծխախոտի արտադրանքի առավելագույն մանրածախ գնի մակնշման պահանջն է:
5. Նախագծի մշակման գործընթացում ներգրավված ինստիտուտները և անձինք. Նախա​​գի​ծը մշակվել է ՀՀ ֆինանսների նախարարության կող​​մից: 
6. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​​ման արդ​յուն​​քում ակնկալվում է սահմանել, որ ծխախոտի արտադրանքի տուփի վրա ծխա​խոտի արտադրանքի առավելագույն մանրածախ գնի մակնշումը պարտադիր է:

Տեղեկանք
«Հայաստանի Հանրապետության կառավարության 2015 թվականի մարտի 5-ի N 219-Ն որոշման մեջ լրացում կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ
«Հայաստանի Հանրապետության կառավարության 2015 թվականի մարտի 5-ի N 219-Ն որոշ​ման մեջ լրացում կատարելու մասին» ՀՀ կառավարության որոշման նախագծի ընդուն​ման առն​չությամբ այլ իրա​վական ակտերի ընդունման անհրա​ժեշ​տություն չի առա​ջանա:
Եզրակացություն
«Հայաստանի Հանրապետության կառավարության 2015 թվականի մարտի 5-ի N 219-Ն որոշման մեջ լրացում կատարելու մասին» ՀՀ կառավարության որոշման նախագծի ընդունմամբ պետական եկամուտների նվազեցման կամ ծախսերի ավելացման վերաբերյալ
«Հայաստանի Հանրապետության կառավարության 2015 թվականի մարտի 5-ի N 219-Ն որոշ​ման մեջ լրացում կատարելու մասին» ՀՀ կառավարության որոշման նախագծի ընդուն​մամբ պետա​կան եկա​մուտ​ների նվազեցում կամ ծախսերի ավելացում տեղի չի ունենա:
ԱՄՓՈՓԱԹԵՐԹ

 «Հայաստանի Հան​րա​պե​տու​թյան կառավարության 2015 թվականի մարտի 5-ի N 219-Ն որոշման մեջ լրացում կատա​​րելու մասին» ՀՀ կառավարության որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ԿԱ պետական եկամուտների կոմիտե 17.01.2017թ.

թիվ 01/3-4/897-17
	Դիտողություններ և առաջարկություններ չկան:
	
	

	ՀՀ տնտեսական զարգացման և ներդրումների նախարարություն

02.02.2017թ.

թիվ 06/14.2.2/875-17
	Դիտողություններ և առաջարկություններ չկան:
	
	

	ՀՀ արդարադատության նախարարություն 23.02.2017թ.

թիվ 01/14/2689-17

	Դիտողություններ և առաջարկություններ չկան:
	
	

	ՀՀ կառավարության աշխատակազմ 

14.04.2017թ.

թիվ 02/23.2/9292-17
	Գտնում ենք, որ նախագծին չի կարելի տալ հետադարձ ուժ, քանի որ այն կարող է որոշակի անձանց համար լինել վատթարացնող դրույթ կամ առաջացնել լրացուցիչ պարտավորություն:
	Չի ընդունվել:
	Ընդհանուր առմամբ ներկայացված նկատառումը ընդունելի կլիներ, եթե նախագծով  տնտեսավարող սուբյեկտների նկատմամբ առաջադրված լինեին նոր պարտավորություններ, որոնք վերջիններս մինչև այդ չեն ունեցել: Անհրաժեշտ է, սակայն, նկատի ունենալ, որ ծխախոտի արտադրանքի տուփի վրա առավելագույն մանրածախ գին մակնշելու պարտավորությունը տնտեսավարող սուբյեկտները կրում են դեռևս 2014 թվականի հունվարի 1-ից: Այսինքն, ծխախոտի արտադրանքի տուփի վրա արդեն իսկ մակնշվում է ծխախոտի առավելագույն մանրածախ գինը: Խնդիրը ընդամենը կայանում է նրանում, որ ՀՀ կառավարության 2015 թվականի մարտի 5-ի թիվ 219-Ն որոշմամբ ուժը կորցրած է ճանաչվել 2005 թվականի ապրիլի 28-ի «Ծխախոտի վերաբերյալ տեխնիկական կանոնակարգը հաստատելու մասին» թիվ 540-Ն որոշումը և նոր հաստատված՝ ծխախոտի անվտանգության տեխնիկական կանոնակարգում ծխախոտի արտադրանքի տուփի վրա ծխախոտի արտադրանքի մանրածախ գինը մակնշելու պահանջ չի սահմանվել, մինչդեռ նման պահանջ սահմանված էր նախորդ կանոնակարգում և որը գործել է մինչև 2016 թվականի օգոստոսի 10-ը:

Հաշվի առնելով վերոգրյալը՝ մասնավորապես այն, որ նախագծով տնտեսավարող սուբյեկտների համար որևէ նոր պարտավորություն, ըստ էության, չի սահմանվելու՝ գտնում ենք, որ առավել նպատակահարմար է նախագծի կիրառությունը տարածել 2017 թվականի հունվարի 1-ից ծագած հարաբերությունների վրա:


